
Cyngor Bwrdeistref Sirol Pen-y-Bont ar Ogwr
Amodau Trwydded Cerbyd Hacni a nodiadau esboniadol
Amodau Trwydded
1.
Bydd yn rhaid i'r perchennog gyflawni a chadw at y telerau ac amodau isod yn 

gysylltiedig â cherbydau hacni:- 

(a)
O 1 Mehefin 2004, ar ôl rhoi trwydded bydd yn rhaid i bob cerbyd fod yn wyn 

o ran lliw, gan gynnwys tacsis "Math Llundain".

(b)
Bydd arwyddion gludiog wedi'u gosod ar ran uchaf drysau'r gyrrwr a'r teithiwr blaen  i ddangos bod y cerbyd wedi'i drwyddedu gan y Cyngor, gan nodi rhif y cerbyd mewn llythrennau nad yw eu huchder yn llai na 3".

(c)
Bydd plât y drwydded wedi'i gosod a'i harddangos y tu allan i gefn y cerbyd yn union ar y bymper neu'n syth uwchben fel nad yw'n cuddio rhif cofrestru'r cerbyd, gyda'r manylion arni yn wynebu at allan, ac mewn man lle mae'r blât drwyddedu i'w gweld yn glir o'r ffordd ar gefn y cerbyd yng ngolau dydd.

Bydd disg y drwydded a phlât y drwydded yn parhau i fod yn eiddo i'r Cyngor ac fe'u dychwelir i'r Cyngor cyn pen saith diwrnod ar ôl i'r Pennaeth Gwasanaethau Cyfreithiol a Rheoleiddio gyflwyno hysbysiad priodol i'r perchennog, os na fydd y Drwydded Cerbyd Hacni sy'n gysylltiedig â'r cerbyd yn weithredol mwyach. 

(ch)
ar bob achlysur, bydd yn rhaid i'r perchennog, tra bo'r drwydded yn gyfredol, gadw polisi yswiriant mewn grym ar sail trydydd parti gan gwmni yswiriant cymeradwy yn gysylltiedig â'r defnydd o'r cerbyd hacni, a chydymffurfio â gofynion Rhan V1 o Ddeddf Traffig Ffyrdd 1988.

bydd yn rhaid arddangos copi o'r Dystysgrif Yswiriant gyfredol ar gyfer y cerbyd ar bob achlysur ar sgrîn flaen y cerbyd, fel ei bod ar gael i'w 

harchwilio.

(d) 
O 21 Chwefror 2002, os bydd unrhyw berchennog yn cyflwyno cais i adnewyddu trwydded a bod ei Ddogfen Cofrestru Cerbyd yn dangos bod y cerbyd yn bum mlwydd oed neu fwy (o ran y dyddiad cofrestru cyntaf) ar adeg cyflwyno'r cais am drwydded, bydd y Cyngor yn gofyn iddo gyflwyno'r cerbyd modur i'w archwilio gan y Cyngor ar gyfer pob blwyddyn y mae'n bwriadu ei ddefnyddio, a bydd y cerbyd yn cael ei gyflwyno i'w archwilio deirgwaith bob blwyddyn o'r flwyddyn lle rhoddir neu yr adnewyddir y drwydded, gan gynnwys y flwyddyn honno; ac mewn achosion eraill bydd yn ofynnol i'r ymgeisydd gyflwyno'r cerbyd modur i'w archwilio  gan y Cyngor ddwywaith ym mhob un o'r blynyddoedd hynny.

(dd)
Ni cheir arddangos unrhyw arwyddion na hysbysebion yn y cerbyd, arno nac ohono oni cheir cymeradwyaeth ysgrifenedig ymlaen llaw ar gyfer hynny gan y Cyngor. 

(e)
(i) 
Bydd yn rhaid i bob cerbyd, ar wahân i fysus mini 

gynnwys gwregysau diogelwch ar y seddau ôl wedi'u gosod yn unol â Rheoliadau Cerbydau Modur (Gosod Gwregysau Diogelwch) 1987.

            (ii)
Bydd yn rhaid i bob bws mini a drwyddedwyd ers 1 Mawrth 1999 gynnwys gwregysau diogelwch wedi'u gosod ar yr holl seddau sy'n wynebu ymlaen, a lle bo'r rheiny wedi'u gosod, bydd yn rhaid iddynt gydymffurfio â gofynion technegol a gosod rheoliadau 46-48 o Reoliadau Ffordd (Adeiladwaith a'r Defnydd o Gerbydau) 1986

 (fel y'u diwygiwyd).

(f)
Bydd yn rhaid cludo cyfarpar diffodd tân mewn man hygyrch fel ei fod yn barod 

i'w ddefnyddio, sef isafswm o 2.0kg o bowdr sych yn y cerbyd sy'n bodloni gofynion Safon Ewropeaidd BS EN3:1996. Bydd yn rhaid gosod y diffoddwr hwnnw ar 

y cerbyd mewn man hygyrch fel ei fod yn barod i'w ddefnyddio, a'i gynnal yn dda fel ei fod yn gweithio ar bob achlysur.

(ff)
Gellir parhau i gludo unrhyw gyfarpar a gymeradwywyd yn flaenorol nes bo'r dyddiad terfyn ar ei gyfer wedi pasio, neu nes na fydd y cyfarpar yn gweithio. 

(g)
Bydd yn rhaid i berchennog cerbyd hacni gludo pecyn cymorth cyntaf yn y cerbyd nad yw'n is o ran safon na'r "Pecyn Maint Diwydiannol Rhif 1" sy'n ofynnol yn ôl Deddf Swyddfeydd, Siopau ac Eiddo Rheilffordd 1963.

(ng)
Bydd yn rhaid i drwyddedai unrhyw gerbyd sydd wedi'i drwyddedu o dan bolisi arbennig y Cyngor ar gyfer cerbydau sy'n hygyrch i gadeiriau olwyn sicrhau bod y cerbyd yn hygyrch i gadeiriau olwyn ar bob achlysur, a chludo'r esgynfeydd angenrheidiol.  Bydd uchafswm capasiti'r cerbyd wedi'i nodi ar y drwydded, a bydd yn rhaid iddo gynnwys darpariaeth ar gyfer un gadair olwyn o leiaf.

(h)
Bydd y drwydded yn parhau mewn grym am gyfnod o flwyddyn oni cheir methiant i ddarparu'r cerbyd hacni i'w hurio, heb reswm cyfiawn:-

(i)
Ni chaiff y perchennog oddef, achosi na chaniatáu i nifer fwy o bobl gael eu cludo, heb gynnwys y gyrrwr, na'r nifer a bennir ar y drwydded a ddarparwyd.

(l)
Bydd yn rhaid i'r trwyddedai sicrhau caniatâd cynllunio angenrheidiol ar gyfer unrhyw eiddo y bwriedir ei ddefnyddio ar gyfer Cerbydau Hurio Preifat neu Gerbydau Hacni, ac ni chaiff ymwneud â'r busnes hwnnw, na chaniatáu i'r busnes hwnnw weithredu o unrhyw eiddo nes sicrhau unrhyw ganiatâd cynllunio angenrheidiol. 

Bydd yr amod hwn yn berthnasol yn yr amgylchiadau a ganlyn: -

(a)
wrth roi trwyddedau Cerbyd Hacni newydd ar neu ar ôl 22

Rhagfyr 1988.

(b)
wrth adnewyddu trwyddedau Cerbyd Hacni ar ôl 22 Rhagfyr 1988 ond dim ond os nad yw'r eiddo y bwriedir ei ddefnyddio yn gysylltiedig â dibenion Hurio Preifat yn cael eu defnyddio i'r diben hwnnw ar y dyddiad hwnnw. 

(ll)
Bydd yn rhaid i unrhyw deiars sydd wedi'u hailfowldio/hailwadnu, o 3 Chwefror 1999, fod wedi'u marcio a chydymffurfio â'r rhif BS cyfredol.

(m)
Mae'n rhaid i bob cerbyd math "car stad" ac ynddo fwy na phedair sedd gynnwys 

ffordd o agor drws y gist o'r tu mewn, ac arwyddion sy'n dangos "Allanfa Argyfwng", ac mae'n rhaid i'r dull o agor y drws fod wedi'i nodi'n glir ar y tu mewn i'r drws. 

(n)
Pan fydd ffi'r drwydded yn cael ei thalu drwy siec ac nad yw'r siec wedyn yn cael ei hanrhydeddu, bydd unrhyw drwydded a roddwyd yn cael ei dirymu ar y dyddiad pan hysbysir y trwyddedai am y dirymiad hwnnw.

(o)
Bydd yn rhaid arddangos Tystysgrif a gyflwynwyd gan y Cyngor sy'n nodi bod cerbyd wedi'i drwyddedu fel Cerbyd Hacni ar ochr chwith sgrin flaen y cerbyd hwnnw, mewn man lle gellir ei gweld yn rhwydd o'r tu blaen i'r cerbyd.

2. 
Bydd yn rhaid i'r perchennog drefnu i osod ac arddangos rhif y drwydded ar y cerbyd ar bob achlysur, gan wneud hynny ar ffurf disg trwydded a phlât trwydded, ac arwyddion ar y drysau a gyflwynir gan y Cyngor i'r perchennog.

3.
Bydd yn rhaid gosod ac arddangos disg y drwydded y tu mewn i'r cerbyd mewn modd a lleoliad sy'n peri bod y manylion arni'n glir ac yn weladwy i unrhyw deithiwr sy'n cael ei gludo yn y cerbyd.

4.
Bydd yn rhaid i'r perchennog ganiatáu i swyddog awdurdodedig o'r Cyngor neu swyddog heddlu archwilio a phrofi cerbyd neu unrhyw dacsimedr sydd wedi'i osod yn y cerbyd hwnnw ar unrhyw adeg resymol. Os nad yw'r swyddog yn fodlon bod ag addasrwydd y Cerbyd Hacni neu gywirdeb y tacsimedr, bydd yn rhaid iddo hysbysu'r perchennog mewn ysgrifen i ddarparu'r Cerbyd Hacni neu'r tacsimedr i'w archwilio a'i brofi ymhellach ar adegau ac mewn lleoliad priodol, fel y nodir ar yr hysbysiad. Os oes angen cynnal archwiliad a phrofion pellach, bydd y drwydded yn cael ei hatal nes bo Pennaeth y Gwasanaethau Cyfreithiol a Rheoleiddio yn fodlon â'r cerbyd, ac os na fydd y swyddog hwnnw'n fodlon â hynny cyn pen dau fis, bydd y drwydded dan sylw yn cael ei dirymu.  Wrth ddirymu'r drwydded bydd yn rhaid cyflwyno'r ddisg a'r blât i'r swyddog dan sylw, ond fe'u dychwelir ar ôl ailsefydlu'r drwydded.

5.
Heb effeithio ar y darpariaethau y soniwyd amdanynt yn flaenorol, bydd yn rhaid i'r perchennog, ar ôl derbyn hysbysiad mewn ysgrifen gan Bennaeth y Gwasanaethau Cyfreithiol a Rheoleiddio, gyflwyno'r Cerbyd Hacni i'w archwilio a'i brofi gan neu ar ran y Cyngor o fewn cyfnod ac mewn lleoliad a bennir gan y Cyngor.

6.
Ar ôl i swyddog awdurdodedig ofyn am hynny, bydd yn rhaid i'r perchennog gyflwyno Tystysgrif Yswiriant wedi'i gyhoeddi gan gwmni yswiriant cymeradwy i'w harchwilio gan y swyddog hwnnw yn gysylltiedig â'r cerbyd i ddibenion Rhan V1 o Ddeddf Traffig Ffyrdd 1988. Os na fydd y perchennog yn gallu cyflwyno'r Dystysgrif honno i'r swyddog ar gais, bydd yn rhaid iddo ei chyflwyno i'r swyddog hwnnw neu i unrhyw swyddog awdurdodedig arall yn Swyddfeydd y Cyngor ym Mhen-y-bont ar Ogwr cyn pen pum niwrnod ar ôl y cais. 

7
Bydd yn rhaid rhoi gwybod i'r Cyngor am unrhyw addasiad i ddyluniad y cerbyd, boed yr addasiad hwnnw i beirianwaith neu i gorff y cerbyd, a gallai'r Cyngor ei gwneud hi'n ofynnol i'r perchennog gyflwyno'r cerbyd i'w archwilio ymhellach.

8.
Bydd yn rhaid i berchennog Cerbyd Hacni drefnu i arddangos tabl o ffioedd a bennir gan y Cyngor y tu mewn i'r cerbyd. Dylai'r llythrennau a'r ffigurau fod yn glir ar y tabl hwnnw, a dylai gynnwys rhybudd i arddangos y cyfyngiadau ar gyfraddau ffi a'r taliadau a wneir. 

9.
Bydd yn rhaid i'r perchennog hysbysu Pennaeth y Gwasanaethau Cyfreithiol a Rheoleiddio cyn pen 72 awr os bydd y cerbyd mewn unrhyw ddamwain, lle gallai'r difrod amharu ar ddiogelwch, perfformiad ac ymddangosiad y cerbyd i raddau sylweddol.

10.
Bydd yn rhaid i'r perchennog sicrhau na chaiff y cerbyd ei ddefnyddio o dan gontract hurio, na chontract hurio honedig, ac eithrio ar y gyfradd ffioedd a bennwyd gan y Cyngor ar gyfer Cerbydau Hacni.

11. 
Gall y Cyngor benderfynu atal, dirymu neu wrthod adnewyddu unrhyw drwydded yn gysylltiedig â Cherbyd Hacni am unrhyw achos rhesymol, gan gynnwys:-

(a) bod y Cerbyd Hacni yn anaddas i'w ddefnyddio fel Cerbyd Hacni;

(b) unrhyw dramgwydd neu ddiffyg cydymffurfio ar ran y perchennog, y gweithredwr neu'r gyrrwr yn gysylltiedig â darpariaethau Deddf Cyfrifoldebau Heddluoedd Trefol 1847 neu Ran 11 o Ddeddf Llywodraeth Leol (Darpariaethau Amrywiol) 1976, neu Amodau Cerbyd Hacni a Thrwyddedu y Cyngor. 

12.
Os bydd perchennog Cerbyd Hacni y mae'r Cyngor wedi rhoi trwydded cerbyd ar ei gyfer yn trosglwyddo ei fuddiant yn y cerbyd i unigolyn arall ar wahân i'r perchennog y mae ei enw wedi'i nodi ar y Drwydded, bydd yn rhaid iddo anfon hysbysiad mewn ysgrifen i'r Cyngor yn nodi enw a chyfeiriad yr unigolyn y trosglwyddwyd y Cerbyd Hacni iddo cyn pen 14 diwrnod ar ôl trosglwyddo.

13.
Bydd unrhyw un sy'n tramgwyddo yn erbyn Is-ddeddfau'r Cyngor yn agored i 

ddirwy yn dilyn euogfarn ddiannod.

Dyddiedig: Mai 2016

